
ХАЗЫРЛАНЫУ

Комиссияны жыйылыуу

Законопроект

КъМР-ни Жарыкълан-
дырыу, илму эмда жаш 
тёлюню ишлери жаны бла 
министрини къуллугъун 
толтургъан Ауес Кумыков, 
аны орунбасары Геккила-
ны Солтан Черек районну 
окъуу учрежденияларыны 
бир къауумунда болгъанды-
ла эмда алада жангыртыу 
ишле къалай баргъанла-
рына къарагъандыла. Ала 
администрацияны башчы-
сы Муртазланы Борис бла 
бирге школланы дерсле 
бардырылыучу кабинетле-
ри, спорт заллары, сабийле 
ауузланырыкъ эмда аш-суу 
этиллик отоула, окъуу юйле-
ни арбазлары не халда бол-
гъанларын кёргендиле эмда 
кемчиликлени кетериуню 
болжалларын салгъандыла. 

Андан сора да, ала Ба-
бугент элде 2-чи номерли 
кадет школгъа эмда «Къуру-

Москвада РФ-ни вице-премьери Ви-
талий Муткону башчылыгъы бла Россей 
Федерацияда регионланы айнытыу жаны 
бла правительстволу комиссияны жый-
ылыуу болгъанды. Аны ишине КъМР-ни 
Башчысы Юрий Коков да къатышханды.

Кенгешде сёз 2019 жылда эмда 2020-
2021 жылладагъы план кезиуге субъект-
лени бюджетлери бир бирге келиширча 
этиуге дотацияла бериуню юсюнден 
баргъанды. Регионланы миллет проект-
леге (программалагъа) къатышыуларына, 
РФ-ни субъектлерини эмда муниципал 
къуралыуларыны налог льготаларындан 
не хайыр чыкъгъанын тергеуню амал-
ларына энчи эс бурулгъанды. Биринчи 
октябрьге дери 12 миллет проект къурал-
лыкъды. Ала бла байламлы бек уллу иш 
регионлада бардырыллыкъды.

Экинчи баш магъаналы документ – уллу 
тийрелени айнытыуну стратегиясыды. Ол 
ахырына жетдирилмегенди, жарашдыры-
ла турады эмда субъектлени башчылары-
на сюзюуге берилликди.

РФ-ни Къырал Думасы 
«Единая Россия» полити-
ка партияны депутатлары 
хазырлагъан законну про-
ектин экинчи окъулууда 
къабыл кёргенди. Доку-
ментде 2019 жылда 1 ян-
варьдан башлап, кёп къат-
лы юйледе жашагъанла 
бирге хайырланнган мюл-
кню жангыртыугъа ахча 
тёлегенде, компенсация 
алыргъа эркин болгъанла-
ны тизмесин кенгертиуню 
юсюнден айтылады. 

Проектни авторларын-
дан бири – Къырал Дума-
ны жашау журт политика 
эм ЖКХ жаны бла комите-
тини башчысыны биринчи 
орунбасары Александр 
Сидякин ангылатханыча, 
бюгюнлюкде право жаны 
бла кемчиликле бардыла. 
Сёз ючюн, юйюрде 1-чи 
неда 2-чи группалы инва-
лид бар эсе, ол «Сакъат-

ланы социал къоруулауну 
юсюнден» закон берген 
компенсация бла хайыр-
ланалмайды. 

Эсигизге салайыкъ, 70 
жыллары толгъан пенси-
ячылагъа тёлеулени 50 
процентине, 80 жыллыкъ-
лагъа уа - 100 процентине 
компенсация бериледи. 
«Къырал Дума бу баш-
ламчылыкъны ючюнчю 
окъулууда да сюзерикди. 
Компенсацияны келир 
жыл 1 январьдан тёлеп 
башларгъа белгиленеди. 
Ары дери уа «Единая Рос-
сия» регионлагъа кеслери-
ни законодательный база-
ларына тийишли тюзетиу-
ле кийирирге кереклисин 
эсгертирикди»,-дегенди 
Сидякин.

« Е д и н а я  Ро с с и я н ы » 
башламчылыгъы бла 2016 
жылда 1 январьдан баш-
лап, РФ-ни субъектлери 

70-80-жыллыкъ пенсия-
чылагъа кёп къатлы ме-
кямланы жангыртыу ючюн 
тёлеген ахчаларыны бир 
кесегин артха къайтарыуну 
юсюнден законланы къа-
был кёргенлерин чертирге 
тийишлиди. Бу жумуш-
лагъа федерал бюджет-
ден хар жыл да 4 милли-
ард сом бёлюнеди. 

Къыралны 83 субъектин-
де тийишли праволу база 
къуралгъанды. Кемеров эм 
Сахалин областьлада уа 
быллай социал болушлукъ 
алгъадан да кийирилген эди. 

Законопроектге кёре, 
быллай болушлукъ къо-
шакъ  ха лда  200  минг 
адамгъа берилликди. Анга 
ахча федерал казнадан 
бёлюнеди – 300 миллион 
сомгъа жууукъ.

ТИКАЛАНЫ Фатима 
хазырлагъанды. 

Халны тинтгендиле, 
кемчиликлеге эс бургъандыла

Регионла миллет проектлеге къалай 
къатышханларына къаралгъанды

Россей Федерацияны «Ветеринарияны 
юсюнден» 1993 жылда 14 майда чыгъа-
рылгъан 4979-1-чи номерли Законуну 3.1-чи 
статьясына тийишлиликде эмда Терк район-
ну Плановское элинде къутургъан аурууну 
сылтауу кетерилгени бла байламлы:

1. Терк районну Плановское элини Киров, 
Молодежная, Колхозная, Кудалиев орамла 
бла чекленнген тийресинде бир-бир ишлеге 
чек салыуну (карантинни) кетерирге.

2. Къабарты-Малкъар Республиканы Баш-
чысыны «Терк муниципал районну Планов-
ское элини бир кесегинде бир-бир ишлеге 
чек салыуну (карантин тохташдырыуну) 
юсюнден 2018 жылда 15 майда чыгъарыл-
гъан 40-РГ номерли буйругъу кючюн тас 
этгеннге санаргъа.

3.Бу буйрукъ къабыл кёрюлген кюнден 
башлап кючюне киреди.

Терк районну Плановское элини бир кесегинде бир-бир ишлеге 
чек салыуну (карантинни) кетериуню юсюнден

 Къабарты-Малкъар Республиканы Башчысыны

Б У Й Р У ГЪ У

Къабарты-Малкъар Республиканы Башчысы                Ю.КОКОВ
Нальчик шахар, 2018 жыл 16 июль, №71-РГ

Къабарты-Малкъар Республиканы Башчысы                  Ю.КОКОВ
Нальчик шахар, 2018 жыл 16 июль, №109-УГ 

«Къабарты-Малкъар Республиканы къырал властыны толтуруучу 
органларыны Къабарты-Малкъар Республиканы Башчысыны 2014 

жылда 11 октябрьде чыгъарылгъан 199-УГ номерли Указы бла къабыл 
кёрюлген структурасына тюрлениуле кийириуню юсюнден» 

Къабарты-Малкъар Республиканы Башчысыны 2018 жылда 29 майда 
чыгъарылгъан 64-УГ номерли Указына тюрлениу кийириуню юсюнден

 Къабарты-Малкъар Республиканы Башчысыны

У К А З Ы
1. «Къабарты-Малкъар Республиканы 

къырал властыны толтуруучу органларыны 
Къабарты-Малкъар Республиканы Башчы-
сыны 2014 жылда 11 октябрьде чыгъарыл-
гъан 199-УГ номерли Указы бла къабыл 
кёрюлген структурасына тюрлениуле 
кийириуню юсюнден» Къабарты-Малкъар 

Республиканы Башчысыны 2018 жылда 
29 майда чыгъарылгъан 64-УГ номерли 
Указына быллай тюрлениу кийирирге: 3-чю 
пунктда «жашау журтла бла байламлы по-
литика» деген сёзлени кетерирге,».

2. Бу Указ анга къол салыннган кюнден 
башлап кючюне киреди.

Нальчикде бийик вольт-
лу аппаратураны заводу 
продукцияны асламы-
ракъ чыгъарып башлагъ-
анды. КъМР-ни Промыш-
ленность эмда сатыу-
алыу министерствосун-
дан билдиргенлерине 
кёре, предприятие быйыл 

биринчи алты айны ичин-
де 352,2 миллион сом 
багъасы электро оборудо-
вание сатханды. Озгъан 
жылны бу кезиую бла 
тенглешдиргенде ёсюм 
39 процентге жетеди. 

Бийик вольтлу токну 
ёчюлтюучю приборлагъа 

сурам бютюн уллуду. Алы-
учула аланы темир жол 
транспортда ток ызлада 
хайырланадыла. Быллай 
продукция Россей Фе-
дерациядан тышында 
Беларусьгъа,  Къазах-
станнга эмда Сербиягъа 
жибериледи.

Россейни Правительствосуну Пред-
седатели  Дмитрий Медведевни 
буйругъу бла Къабарты-Малкъаргъа 
2018 жылда инсанланы бир къауумун 
дарманла, медицина керекле эмда къы-
яулу сабийлеге жараулу аш-азыкъ бла  
жалчытыр  мурат бла  федерал субвен-

цияладан 107 миллион сом чакълы бир 
берилгенди.

-Энди дарманла бек керек болгъанла 
аланы алаллыкъдыла,- деп чертгенди 
Дмитрий Медведев РФ-ни Правитель-
ствосуну жыйылыуунда. 

www.government.ru

Тюнене Ставропольда  
«ИНФОФОРУМ Северный 
Кавказ» деген 1-чи реги-
онла аралы конференция 
ачылгъанды. Аны иши-
не КъМР-ни премьер-ми-
нистри Мусукланы Алий 
къатышханды эмда сёлеш-
генди.

Жыйылыуда цифрли 
экономикагъа кёчюуню  
чеклеринде округну реги-
онларыны тутхучлу айныу-
ларын жалчытыуну борчла-
рын толтуруугъа, информа-
циялы къоркъуусузлукъну 
амалларына, «электрон 
правительствону» систе-
масына шёндюгю техноло-
гияланы сингдириуге баш 
магъана берилгенди. 

Форумгъа къатышханла-
ны РФ-ни Президентини 
СКФО-да толу эркинликли 
келечиси, Россейни Жи-
гити Александр Матов-

ников алгъышлагъанды. 
Ол цифрли технологияла 
айнып башлагъанлары 
бла Интернетни юсю бла 
кёп къоркъуулу затла жай-
ылгъанларын эсге сал-

гъанды эмда аны себепли 
бюгюнлюкде цифрли къор-
къуусузлукъну жалчытыу 
артыкъда магъаналы бол-
гъанын чертгенди. «Аны 
къыйматлы амалларын 

излерге, ол жаны бла сына-
уну бир бирге билдирирге 
Инфофорум уллу онгла 
береди…» - дегенди.

Къабарты-Малкъарны 
Правительствосуну Пред-

седатели Мусукланы Алий 
да быллай тюбешиу хайыр-
лы болмай къалмазлыгъ-
ына эмда ведомствола, 
регионла аралы байлам-
лыкълагъа жангы кюч бер-
лигине, цифрли Россейни 
тутхучлу эмда къоркъуусуз 
айныуун жалчытыу жаны 
бла борчланы толтурургъа, 
жангы технологияланы 
да билирге онг берлигине 
ишексиз болгъанын айт-
ханды.

  Конференцияны ишине 
IT- технологияла жаны бла 
400-ден артыкъ специа-
лист бла эксперт, властьны 
законла чыгъарыучу эмда 
толтуруучу органларыны 
келечилери, бизнесменле 
да къатышадыла.

КъМР-ни Башчысыны 
бла Правительствосуну 

пресс-службасы.

лушчу» лицейни Къашхатау-
да филиалына да баргъан-
дыла. Анда да учреждения-
ла бютюн иги ишлер ючюн 
не зат керек болгъанын 
белгилегендиле, къолдан 

келгенича себеплик этерге  
айтхандыла. 

Черек районну жер-жерли 
администрациясыны 

пресс-службасы.

КъМР-ни башчылары Къабар-
ты-Малкъарда эллени  къыйын 
болумладан къоруулауну под-
программасы 2019 жылны ба-
шында ишлеп башларына ыша-
надыла. Аны юсюнден ТАСС-ха 
республиканы  оноучусу Юрий 
Коков РФ-да регионланы айны-
тыу жаны бла правительстволу 
комиссияны жыйылыууну аллын-
да билдиргенди.

«Биз ол подпрограмманы Ин-
санланы къоркъуусузлукъла-
рын жалчытыуну эмда халкъны 
къоруулауну федерал програм-
масына  кирир муратда хазыр-
лагъанбыз.  Анга къыралны 
Правительствосуну Председате-
лини буйругъу бла федерал ми-
нистерствола бла ведомствола 
да къошулгъандыла. Бу иш РФ-

ни Президентини округда толу 
эркинликли келечиси бла бирге 
къуралгъанды.  Муратыбыз – ол 
пилот проект болурча этиудю. 
Нек дегенде бюгюнлюкде къы-
ралда кёп регионлагъа жетедиле 
табийгъат къыйынлыкъла. Ма  
аланы хаталарын не къадар 
азайтыр ючюн кюрешде ол 
программаны магъанасы бек 
уллуду.  Биз аны ахырына жетди-
рирбиз  да, келир жыл анда бел-
гиленнген ишлени толтурурбуз 
деп, бек ышанабыз»,-дегенди 
Коков.

«Къабарты-Малкъар  Респу-
бликада къыйын болумладан 
сакъланыуну» подпрограмма-
сында табийгъат къыйынлыкъ-
ланы не тюрлюлеринден да, 
ол санда дайым къайтарылып 

тургъанларындан да, къоруула-
ныуну мадарлары белгиленеди-
ле. «Анга  жолланы барысы да, 
суу жагъаланы бегитиу ишле, 
объектле, табийгъат къыйын-
лыкъланы дайым сынагъан элле 
бла  шахарла киргендиле. Ол 
ишлеге битеу да 22 миллиард 
сом керекди. Бизни ангыларла 
деп  ийнанама. Аллай къыйын 
болумла Узакъ Востокда, Си-
бирьде да бола турадыла, нек 
дегенде жылыулукъ жайыла ба-
рады, хауа да тюрленеди», - деп, 
Юрий Коков республиканы  ахча 
къолайы жетмезге боллугъун, 
алай жер-жерли властьла да  
къолларындан келген мадарла-
ны этгенлерин чертгенди.

-Былтыр Тырныауузда ырхы 
ызны тазалаугъа иги кесек ахча 

къоратыргъа тюшгенди, аны хай-
ырындан шахарны суу басыудан 
сакъларгъа къолдан келгенди,-
деп къошханды регионну оно-
учусу.

Алай, КъМР-ни Башчысы оюм 
этгенден, алгъадан мадарла 
этиу  къоранчланы азайтыргъа 
онг берликди. «Алимле айт-
ханнга кёре, биз ахчаны аяргъа 
сюе эсек, къыйынлыкъ келгинчи 
къайгъырып башларгъа керек-
биз. Алгъадан тийишли атламла 
этсек, специалистле айтханлай, 
заранны 12 кереге азайтыргъа 
боллукъбуз»,-деп къошханды 
Коков.

ТАСС-ны 
информация агентствону 

материалларына кёре.

Оюм

Юрий Коков  РФ-да регионланы айнытыу жаны бла правительстволу комиссия 
жыйылырны аллында ТАСС информация агентствону сорууларына жууапла бергенди

КъМР-ни Башчысыны бла Правительствосуну пресс-службасы. 

Промышленность

Цифрли экономика - тутхучлу айныуну ышаннгылы амалы

ОНОУ

Дарманла бла жалчытыугъа 
федерал бюджетден  - 107 миллион сом

КОНФЕРЕНЦИЯ

МАГЪАНАЛЫ ТЕМА

Къабарты-Малкъар Республи-
каны Парламентини Регламенти-
ни 17-чи эмда 22-чи статьяларына 
тийишлиликде Къабарты-Мал-
къар Республиканы Парламенти 
бегим этеди:

1. Къабарты-Малкъар Респу-
бликаны Парламентини депутаты 
Шарданов Валерий Нажмуди-
новични Къабарты-Малкъар 

Республиканы Парламентини 
Бюджет, налогла эмда финансла 
жаны бла комитетини, дагъыда 
Къабарты-Малкъар Республика-
ны Парламентини Экономика, 
инвестицияла эмда предприни-
мательство жаны бла комитетини 
къауумларына кийирирге.

2. Бу Бегим къабыл кёрюлген 
кюнден башлап кючюне киреди.

Къабарты-Малкъар Республиканы Парламенти 
2018 жылда 3 июльда къабыл кёргенди

1-чи статья
«Къабарты-Малкъар Республиканы жеринде 

налог салыуну женгил системасы хайырла-
нылгъанда тохташдырылгъан налог ставканы 
юсюнден» Къабарты-Малкъар Республиканы За-
конуну 2-чи статьясына (Праволу информацияны 
официал интернет порталы (www.pravo.gov.ru) 
быллай тюзетиуле кийирирге:

1. 1-чи пунктда «7» цифраны «9» цифра бла 
алышындырыргъа.

2. 3-чю пунктда «10» цифраны «12» цифра бла 
алышындырыргъа.

2-чи статья
Бу Закон 2019 жылда 1 январьдан башлап 

кючюне киреди.

Къабарты-Малкъар Республика-
ны Парламенти бегим этеди:

 1.«Къабарты-Малкъар Республи-
каны жарашдырыучу судьяларыны 
юсюнден» Къабарты-Малкъар Ре-
спубликаны Законуну 7-чи статьясы-
на тюзетиуле кийириуню юсюнден» 
Къабарты-Малкъар Республиканы 

Законун къабыл кёрюрге.
2.Бу Законну Къабарты-Мал-

къар Республиканы Башчысына 
къол салдырыр эмда халкъгъа 
туура этер ючюн жиберирге.

3.Бу Бегим къабыл кёрюлген 
кюнден башлап кючюне киреди. 

Къабарты-Малкъар Республиканы Парламенти-
ни бешинчи чакъырылыууну депутатына «Единая 
Россия» Битеуроссей политика партияны Къабар-
ты-Малкъар регион бёлюмю кёргюзтген кандидат-
ланы тизмесине кёре сайланнган Назранов Беслан 
Мухамедовични депутат полномочиялары болжал-
дан алгъа тохтатылгъанлары бла байламлы эмда 
«Къабарты-Малкъар Республиканы Парламентине 
депутатла айырыуну юсюнден» Къабарты-Малкъар 
Республиканы 2008 жылда 5 августда чыгъарылгъан 
56-РЗ номерли Законуну 68-чи статьясыны 5-чи ке-
сегине тийишлиликде, «Единая Россия» Битеурос-
сей политика партияны Къабарты-Малкъар регион 
бёлюмюню регион политика советини «Къабарты-
Малкъар Республиканы Парламентини бош болгъан 
депутат мандатына тийишли болгъан кандидатураны 

юсюнден Къабарты-Малкъар Республиканы Айырыу 
комиссиясыны предложениясыны юсюнден» 2018 
жылда 3 июльда чыгъарылгъан оноуун мурдоргъа 
алып, Къабарты-Малкъар Республиканы Айырыу 
комиссиясы бегим этеди:

1.Къабарты-Малкъар Республиканы Парламен-
тини бешинчи чакъырылыууну депутатыны бош 
болгъан мандатын депутатха кандидатха «Единая 
Россия» Битеуроссей политика партияны Къабарты-
Малкъар регион бёлюмю кёргюзтген кандидатланы 
тизмесине кёре регистрация этилген Бегидов Муха-
мед Хасановичге (№68) берирге.

2.Бу бегимни асламлы информация органлада 
басмаларгъа эмда Малкъар Республиканы Айырыу 
комиссиясыны «Интернет» информация-телекомму-
никацияла сетьде сайтына салыргъа.

«Къабарты-Малкъар Республиканы Парламен-
тини бешинчи чакъырылыууну депутатыны бош 
болгъан мандатын депутатха кандидатха «Единая 
Россия» Битеуроссей политика партияны Къабарты-
Малкъар регион бёлюмю кёргюзтген кандидатланы 
тизмесине кёре регистрация этилген Бегидов Му-
хамед Хасановичге бериуню юсюнден» Къабарты-
Малкъар Республиканы Айырыу комиссиясыны 2018 
жылда 17 июльда чыгъарылгъан 47/1-6-чы номерли 
бегимине эмда «Къабарты-Малкъар Республика-
ны Парламентине депутатла айырыуну юсюнден» 
Къабарты-Малкъар Республиканы 2008 жылда 5 
августда чыгъарылгъан 56-РЗ номерли Законуну 
68-чи статьясыны 3-чю кесегине тийишлиликде 

Къабарты-Малкъар Республиканы Айырыу комис-
сиясы бегим этеди:

1.Къабарты-Малкъар Республиканы Парламен-
тини бешинчи чакъырылыууну депутаты Бегидов 
Мухамед Хасановични регистрация этерге.

2.Къабарты-Малкъар Республиканы Парламенти-
ни бешинчи чакъырылыууну регистрация этилген 
депутатына ол айырылгъанына шагъатлыкъ этген 
удостоверенияны берирге.

3.Бу бегимни асламлы информация органлада 
басмаларгъа эмда Малкъар Республиканы Айырыу 
комиссиясыны «Интернет» информация-телеком-
муникацияла сетьде сайтына салыргъа.

Бугюн Къырал Дума 
пенсия жыл санны 
кётюрюуню юсюнден 
правительствону за-
конопроектин биринчи 
окъууда сюзерикди. 
Биз башха къыралла-
ны сынамларын тин-
тирге оноулашханбыз, 
алада къачан эмда 
къалай бардырыл-
гъанларын билирча бу 
ишде тюрлениуле.

Арт жыллада бир талай 
къыралда пенсия жыл сан 
кётюрюлюп башланнганды. 
Башхаланы асламында 
аллай онгла тири сюзюле-
диле. Баш сылтауланы ара-
сында – дуния къытлыкъ 
эмда халкъны къартайы-
уу. Казнаны ахчасы битеу 
къоранчлагъа жетмейди. 
Пенсия жыл саны бла Ав-
стралияды рекордсмен – 
66,5 жылдан барына да 70 
жылгъа дери кёбейтедиле. 
Бу ишни анда былтыр баш-
лагъандыла, 2036 жылда 
бошарыкъдыла.

Англия: 
68 жылгъа 

дери урунугъуз
«Великобританияда пен-

сия система сейирди. Ол 
мында 1908 жылда жара-
тылгъанды. Тенглешдирип 
къарайыкъ: бизде бу иш 
озгъан ёмюрню 20-чы жыл-
ларында чыкъгъанды, алай 
бири къалмай пенсияланы 
1956 жылда алып тебире-
гендиле. Кертиди, ингилиз-
лиле жыл санны аллындан 
окъуна бек бийик этгендиле 
– 70 жыл. Аны себепли пен-
сиягъа жаланда жамауатны 
тёртден бири жашагъанды, 
- деп хапарлайды ВШЭ-ни 
финансла школну профес-
сору Александр Абрамов. 
– 1925 жылда жыл санны 65 
жылгъа тюшюрдюле, 1940 
жылда уа тиширыулагъа 
5 жылгъа аз этдиле. Ма 
быллай кёрюмдюле бла 
озгъан ёмюрю токъсан 
жылларыны ортасына дери 
жашадыла ингилизлиле. Ол 
кезиуде биягъы тиширыу-
лагъа 5 жыл къошдула. 

Бусагъатда уа Англияда 
хал къалайды? Барына да 
68 жылгъа дери кёбейтген-
диле, болсада кезиу-кезиу 
2018-2020 жыллада 66 жыл 
боллукъду. 2026-2028 жыл-
лада – 67. Жангыз да 2044-
2046 – 68.

Эм аз пенсияны къырал 
жалчытады. Кёп табаргъа 
сюйген кеси жыяды неда 
корпоратив халда алады. 
Кёп болмай борчлу жыйы-
лыу кийирип тебирегенди-
ле: сюйсенг сюймесенг да, 
хакъынгдан 6 процент пен-
сиянга бер. Ишлегенлени 
46 проценти бу системагъа 
къошулгъандыла».

Финляндия: 
асламы ишлеуню 

андан ары 
бардырады

Бу къыралда солуугъа 
чыгъыу 65 жыл даражада 
эртте тохташдырылгъанды. 
Аны бла бирге алгъаракъ 
кетерге онг берген льгота 
схемала да болгъандыла. 
Ала бла, сёз ючюн, фермер-
ле хайырланнгандыла. Фин 
жамауат терк къартайгъ-
аны себепли 2005 жылда 
реформа башланнганды. 
Болжалдан алгъа пенсия-
ланы кетергендиле. Къыйын 
ангылашыннган марданы 
жумушатыр ючюн, тарихни 
63 жылгъа тюшюргендиле.

Алай ол аз кёрюннгенди. 
2009 жылда энтта да кё-
тюрюуню юсюнден хапар 
чыкъгъанды. «Жангы пен-
сия системаны тюрлюсюн 
сюзюу 5 жыл баргъанды, 
- деп хапарлайды ВШЭ-ни 
соцполитика институтуну 
кичи илму ишчиси Анна Ер-
молина. – Кезиулю реформа 
2017 жылда башланнганды 
эмда эки кезиуню къошады. 
Бек алгъа пенсиягъа чыгъ-
ыу 65 жылгъа дери ёседи, 
андан сора, демография 
халгъа кёре, дагъыда кётю-
рюлюрге боллукъду».

Бюгюн Финляндия бир 
пенсиячыгъа 1,6 ишчи же-
теди. Бир зат тюрленмесе, 
коэффициент 1,39 дери 
азайырыкъды. Ол заманда 
пенсияны шёндюгю дара-
жасын – иш хакъдан 50-70 
процентин – унутургъа ке-
рекди. 1300 евродан аслам 
пенсияладан подоходный 
налог алынады. Ол ахыргъы 
реформаны аллында алаша 
этилгенди.

Уллайгъан финлилеге пси-
хологла, медикле хакъсыз 
консультацияла бередиле, 
усталыкъны ёсдюрген курс-
ла бардыла. Алагъа жумуш-
ла этиу, саулукъ сакълау, со-
циал болушлукъ сфералада 
вакансияла сакъланадыла. 
Болсада асламы ишлеуню 

андан ары бардырады. Ев-
ростатны тарихлерине кёре, 
60-дан 64-ге дери жыл сан 
къауумда ишге кириуню 
даражасы арт 17 жылны 
ичинде 23-ден 49 процентге 
ёсгенди.

Польша: 
хар зат да биздеча
«Польша соцлагерьде тур-

гъанды, болсада алада пен-
сия жыл сан, СССР-ден эсе 
бийик эди, - деп хапарлайды 
профессор А. Абрамов. – 
1949 жылда барына да 60 
жыл тохташдыргъандыла. 
1989-да эркегырыулагъа 65-
ге келтиргендиле. 2012 жыл-
да уа аз-аз бирин къалмай 
67 жылгъа жетдирирге оноу 
этгендиле. Артда властьха 
популист партия келгенди 
эмда программаны буз-
гъандыла. Энди кишиле 
65, тиширыула 60 жылла-
рында пенсиягъа чыгъар-
гъа боллукъдула. Айтыргъа, 
Польша бла Россей Феде-
рацияны пенсия системала 
бир бирге бек ушайдыла. 
Орталыкъ алыннган ахчаны 
ёлчеми да жууукъду. 250-
300 доллар поляклада, 14-15 
минг сом бизде».

Греция: 
72 жылгъа дери 
жумуш этигиз

Он жыл мындан алда иги 
стажлары болгъан мын-
дагъы уллайгъан адамла 

иш хакъларын 4-10 про-
центге озгъан пенсия ал-
гъандыла. Алай хар зат-
ны да 2009-2010 жыллада 
болгъан финанс къытлыкъ 
тюрлендирди. Ол кезиу-
де Греция МВФ-ден бла 
Евросоюздан болушлукъ 
тилегенди. Ёнкюч берли-
кле къырал къоранчланы 
азайтыгъыз эмда пенсия 
системаны башха этигиз 
дегендиле. Андан сора 
пенсияла «арыкълана-
дыла»: 2016 жылда ала 
орталыкъ иш хакъдан 53,7 
процентге тюшгендиле. 
Бюгюн эм аз пенсия 384 
еврону тутады.

Биринчиден правитель-
ство болжалдан алгъа со-
луугъа чыкъгъанланы тиз-
месин азайтханды. Аллай 
льготалары парикмахер-
лени, радиода бериулени 
бардыргъанланы окъуна 
бар эди. Аланы ишлери 
заранлыгъа саналгъан-
ды. 2012 жылда уа акъы-
рын-акъырын пенсия жыл 
санны 67 жылгъа дери 
кётюрюуню юсюнден закон 
алыннганды. Бу мадар бир 
жылгъа 1,1 млрд евро аяр-
гъа онг бергенди. Болсада 
халкъла аралы экспертле 
ол жетишмейди дейдиле. 
Ала греклилеге 70 артда уа 
72 жылгъа дери ишлемей 
жарарыкъ тюйюлдю деп 
къысадыла.

Николай ПЕТРЕНКО.

Совет Союзну алгъыннгы 
республикаларында уа хал къалайды

Битеу къыраллада – СССР-ни алгъыннгы республика-
ларында (Узбекистандан бла Россейден къалгъанла) 1990 
жылдан сора пенсия жыл сан ёсгенди неда бусагъатда 
кётюрюлюу барады. Арменияда ол барына да бирди – 63 
жыл. Таджикистанда бла Киргизияда пенсиягъа эркегы-
рыула 63 жылда, тиширыула уа 58 жылда чыгъадыла. 
Азербайджанда уа – 63 эмда 60 жылда. Къазахстанда эр 
кишиле 60 тиширыула уа 58 жылда, аладыла пенсияны. 
Алай 2027 жылда ол барына да 63 жыл боллукъду.

Украинада 2020 жылгъа тиширыулагъа 60 жыл тох-
ташдырыллыкъды. Белоруссияда 2017 жылда биринчи 
январьдан жыл сайын кёрюмдю 6 айгъа ёседи эркегы-
рыула 63, тиширыула уа 58 жылгъа жетгинчи.

«Аргументы и факты» газет.

«Къабарты-Малкъар Республиканы жарашдырыучу 
судьяларыны юсюнден» Къабарты-Малкъар 

Республиканы Законуну 7-чи статьясына тюзетиуле 
кийириуню юсюнден» Къабарты-Малкъар 

Республиканы Законуну юсюнден
Къабарты-Малкъар Республиканы 

Парламентини
Б Е Г И М И

1-чи статья
«Къабарты-Малкъар Республи-

каны жарашдырыучу судьялары-
ны юсюнден» Къабарты-Малкъар 
Республиканы Законуну 7-чи 
статьясыны экинчи кесегинде 
(Праволу информацияны офи-
циал интернет порталы (www.

pravo.gov.ru) «беш» деген сёзню 
орунуна «он» деп жазаргъа.

2-чи статья
Бу Закон басмаланнган кюнден 

башлап он кюн озгъандан сора 
кючюне киреди эмда ол кюч ал-
гъандан сора чыкъгъан ишледе 
хайырланылады.

      Къабарты-Малкъар Республиканы Парламентини 
      Председатели                                                             Т.ЕГОРОВА
      Нальчик шахар, 2018 жыл 3 июль, №879-П-П

Къабарты-Малкъар Республиканы жарашдырыучу су-
дьяларыны юсюнден» Къабарты-Малкъар 

Республиканы Законуну 7-чи статьясына тюзетиуле 
кийириуню юсюнден

Къабарты-Малкъар Республиканы 
Парламентини
З А К О Н У

Къабарты-Малкъар Республиканы 
Башчысы                                                                        Ю.КОКОВ
Нальчик шахар, 2018 жыл 16 июль, №21-РЗ 

«Къабарты-Малкъар Республиканы 
жеринде налог салыуну женгил 
системасы хайырланылгъанда 

тохташдырылгъан налог ставканы 
юсюнден» Къабарты-Малкъар 
Республиканы Законуну 2-чи 

статьясына тюзетиуле кийириуню 
юсюнден» Къабарты-Малкъар 

Республиканы Законуну юсюнден
Къабарты-Малкъар 

Республиканы Парламентини
Б Е Г И М И

Малкъар Республиканы Парламенти 
2018 жылда 3 июльда къабыл кёргенди

Къабарты-Малкъар Республиканы Парламен-
ти бегим этеди:

1. «Къабарты-Малкъар Республиканы жерин-
де налог салыуну женгил системасы хайырла-
нылгъанда тохташдырылгъан налог ставканы 
юсюнден» Къабарты-Малкъар Республиканы 
Законуну 2-чи статьясына тюзетиуле кийириуню 
юсюнден» Къабарты-Малкъар Республиканы 
Законун къабыл кёрюрге.

2.Бу Законну Къабарты-Малкъар Республика-
ны Башчысына къол салдырыр эмда халкъгъа 
туура этер ючюн жиберирге.

3.Бу Бегим къабыл кёрюлген кюнден башлап 
кючюне киреди.

Къабарты-Малкъар Республиканы 
жеринде налог салыуну женгил 
системасы хайырланылгъанда 

тохташдырылгъан налог ставканы 
юсюнден» Къабарты-Малкъар 
Республиканы Законуну 2-чи 

статьясына тюзетиуле кийириуню 
юсюнден

Къабарты-Малкъар Республиканы
З А К О Н У

Къабарты-Малкъар Республиканы 
Башчысы                                             Ю.КОКОВ
Нальчик шахар, 2018 жыл 16 июль, №20-РЗ 

Къабарты-Малкъар Республиканы Парламентини 
комитетлерини къауумларына тюрлениуле 

кийириуню юсюнден 
Къабарты-Малкъар Республиканы 

Парламентини
Б Е Г И М И

Къабарты-Малкъар Республиканы Парламентини 
Председатели                                                              Т.ЕГОРОВА
Нальчик шахар, 2018 жыл 13 июль, №893-П-П

Къабарты-Малкъар Республиканы Парламентини бешинчи чакъырылыууну депутатыны 
бош болгъан мандатын депутатха кандидатха «Единая Россия» Битеуроссей политика 
партияны Къабарты-Малкъар регион бёлюмю кёргюзтген кандидатланы тизмесине 

кёре регистрация этилген Бегидов Мухамед Хасановичге бериуню юсюнден 
 Къабарты-Малкъар Республиканы Айырыу комиссиясыны 

Б Е Г И М И
2018 жыл 17 июль    Нальчик ш.  №47/1-6

Председательни орунбасары                                                                                                 ДЖАППУЛАНЫ М.Х.
Секретарь                                                                                                                                  Н.Л.БОНДАРЕВ.

Къабарты-Малкъар Республиканы Парламентини бешинчи чакъырылыууну депутаты 
Бегидов Мухамед Хасановичге регистрация этиуню юсюнден 

 Къабарты-Малкъар Республиканы Айырыу комиссиясыны 

Б Е Г И М И
2018 жыл 17 июль    Нальчик ш.  №47/2-6

Председательни орунбасары                                                                                               ДЖАППУЛАНЫ М.Х.
Секретарь                                                                                                                                 Н.Л.БОНДАРЕВ. 

Къабарты-Малкъар Республиканы 
Парламентини Председатели          Т.ЕГОРОВА
Нальчик шахар, 2018 жыл 3 июль, №881-П-П

Черек районну Бабугент элинде 
жашагъан Баккуланы Срафиль 
бла Наипхан бу кюнледе кеслерини 
90-жыллыкъларын белгилегенди-
ле. Ала экиси да бир кюн туугъан-
дыла – 8 июльда. 

Россейни Президенти Владимир 
Путин бла Къабарты-Малкъар Ре-

спубликаны Башчысы Юрий Коков 
а алагъа алгъышлау письмола 
жиберип къууандыргъандыла. Че-
рек районну администрациясыны 
башчысы Муртазланы Борис да, 
аллай ахшы ишден бир жанында 
къалмай, сыйлы таматалагъа ахча 
саугъа этгенди.

Срафиль бла Наипхан бир къош 
къурап жашагъанлы да алтмыш 
жети жыл болады. Ала, башха эл-
лилерича, кёп ишлегендиле, халал 
къыйынлары бла баш кечиндирген-
диле, беш жашны бла бир къызны 
ариу къылыкълы ёсдюргендиле. 

М.АДИЛОВА.

Белгилеу

Бир кюн туугъандыла, аздан жетмиш жыл жарашыулукъда жашайдыла

КЁЗ КЪАРАМ

КъМР-ни Парламен-
т и н и  Б и л и м 

бериу, илму эм жаш тёлю 
политика жаны бла коми-
тетини башчысы Светлана 
Азикова «РФ-де билим 
бериуню юсюнден» Феде-
рал законнга тюзетиулени 
юсюнден» 438863-7 номер-
ли законопроектге кёз къа-
рамын билдиргенди:

- Быйыл апрельде РФ-
ни Федерал Жыйылыууна 
Къырал Думаны депутатла-
ры «РФ-де билим бериуню 
юсюнден» Федерал законн-
га тюзетиулени юсюнден» 
федерал законну проектин 
кёргюзтгендиле. Анда сёз 
Россейни халкъларыны тил-
лерин кеси ыразылыкъ бла 
окъутууну юсюнден барады.

Миллет республикалада 
законопроект даулаш-

ла туудургъанды. КъМР-ни 
Парламентини депутатлары 
жамауатны къайгъырыуун 
иги ангылайдыла. Респу-
бликаны законла чыгъары-
учу органы документге ке-
сини кёз къарамын быйыл 
31 майда Парламентни пре-
зидиумуну жыйылыуунда 
белгили этгенди. Депутатла 
аны жанлы бирча къол кё-
тюргендиле. 

Мен акъыл этгенден, за-
конопроектде РФ-ни субъ-
ектлерини къырал тиллерин 
окъутууну къурагъанда, 

республикаланы къырал 
тиллерини конституциялы-
праволу статуслары эсге 
алыныргъа тийишлиди. 
«РФ-ни миллет тиллерини 
юсюнден» законнга кёре, 
къыралны субъектлеринде 
халкъланы миллет тиллери 
орус тил бла бирге къырал 
власть органланы ишлерин-
де тенг халда хайырланыр-
гъа керекди. Андан сора 
да, къыралны инсанлары 
ана тиллери бла чырмаусуз 
хайырланыргъа, къайсы 
тилде сёлеширге, окъургъа, 
сабийлерин юйретирге сюй-
генлерин сайларгъа эркин 
болгъанлары Конституци-
яда тохташдырылгъанды. 

Федерал закон респу-
бликада кёп даулашла 

туудургъанды, асламлы ин-
формация органлада тюр-
лю-тюрлю материалла бас-
маланнгандыла. Къырал 
власть органлагъа миллет 
жамауат организацияла-
дан, алимледен, искусство 
бла кюрешгенледен, респу-
бликаны инсанларындан да 
заявленияла келгендиле. 

 Специалистлени айтхан-
ларына кёре уа, къабарты-
черкес эм къарачай-мал-
къар тиллеге окъутууда 
чырмаула болмазгъа ке-
рекдиле. Ала ЮНЕСКО уну-
тулуп, жокъ болуп баргъан 
тиллени тизмесине кий-

иргенин эсгертирге излей-
ме. Ана тиллеге юйретиуде 
кемчиликлени хатасындан 
миллет адабиятны, къырал-
ны аз санлы халкъларыны 
башха тин байлыгъын, ала 
бла бирге уа этносланы кес-
лерин да тас этерге къор-
къуу уллуду. 

Республиканы Конститу-
циясы къабарты, мал-

къар эм орус тиллеге къы-
рал тиллени статусун тох-
ташдыргъанды. 2014 жылда 
«Билим бериуню юсюнден» 
республикалы законнга тю-
зетиуле кийирилгенде, жа-
мауатны башламчылыгъы 
бла Парламентде тюбешиу-
ле, ушакъла бардырылгъан 
эдиле. Аладан сора уа къа-
бартылыла бла таулула кес-
лерини ана тиллерин борчлу 
халда окъургъа кереклиси 
шарт ачыкъланнган эди.

Алай бла башында бел-
гиленнген шартланы 

эсге алып, федерализмни 
кючлер эмда Россей Феде-
рацияны къурагъан халкъ-
ланы сейирлерин сакълар, 
аланы миллет-къырал, со-
циал эм культура жаны 
бла айныуларын жалчытыр 
ючюн законну проектин ан-
дан ары сюзерге, анга тий-
ишли тюзетиуле кийирирге 
керекди. 

 Миллетлени араларында 
келишиулюкню, жамау-

ат-политика ышаннгылы-
лыкъны сакълар ючюн а 
законопроектде орус тил 
бла бирге РФ-ни субъектле-
ринде жашагъан халкъланы 
къырал тиллерин да борчлу 
халда окъутургъа керекли-
син тохташдырыргъа тий-
ишлиди. Аны бла бирге уа 
окъуучулагъа, ата-аналагъа 
къайсы тилге юйренирге 
сюйгенлерин сайларгъа эр-
кинлик берирге боллукъду. 

Законну проектин экинчи 
окъулууда тинтгенде 

да Парламентни анга кёз 
къарамы тюрленмегенди. 
2018 жылда 5 июльда де-
путатла президиумну жый-
ылыуунда анга кийирилген 
тюзетиуле жанлы бирча 
къол кётюргендиле. Болса-
да законопроектни сюзюп, 
РФ-ни субъектлерини къы-
рал тиллерин кеслерини 
ана тиллерине санагъанла 
аланы борчлу халда окъур-
гъа кереклисин кийирирге 
предложение этгендиле. 

Республиканы Парламен-
ти «РФ-де билим бериуню 
юсюнден» Федерал законн-
га тюзетиулени юсюнден» 
федерал законну проек-
тине кесини кёз къарамын 
билдиргенди, депутатла бу 
жаны бла полномочияларын 
толусунлай хайырланнганды.

КъМР-ни Парламентини 
пресс-службасы.

Депутатла ана тиллени 
борчлу халда окъутуу жанлыдыла

Махтаулу 
жолну кезиулери
Бек узакъ таулу эллери-

бизден бири Ташлы-Талада 
бу кюнледе уллу байрам 
баргъанды. Токъсан жыл 
мындан алгъа бери Уллу 
Малкъардан  юч жюз бла 
жарым адам саны бла 
алтмыш тёрт юйюр кёч-

генди. Ала  жангы жерде 
орналгъандыла, эл Совет  
ачылгъанды, аны предсе-
дателине Биттууланы Ша-
баз айырылгъанды. Алай 
анда жашау ары дери да 
болгъанды. Аны юсюн-
ден архивде сакъланнган 
къагъытла,  тёлюден-тё-
люге  ётген хапарла да 
айтадыла. Элден узакъ 
болмай Абайланы кеше-
нелери бардыла. Алайгъа 
Абайланы кюнлюм дейди-
ле. Ол мекям Малкъаргъа 
муслийман дин киргинчи 
ишленнгенди, деп белги-
легендиле озгъан ёмюрню 
70-чи жылларында архео-
логла. 

Къырал къагъытлада уа 
1886 жылда адамланы жа-
зыу (перепись) баргъанда,  
элни атына Темиркъанлары 

ИГИ, АЙТХЫЛЫ ЭЛИБИЗДЕ  -
АЛГЪЫШЛАУЛА, ТОЙ-ОЮН, САУГЪАЛАУ 

Север Осетия-Аланиядан келген къонакъла.

«Ас-Салам» тепсеу къауум художестволу таматасы Байсыланы Элияс бла.

Элини тарыхын кёргюзтген 
баннерледен бири.

Аграр  университетде 
Россельхознадзорну  

Къабарты-Малкъар эмда  
Шимал Осетия-Алания ре-
спубликалада  управлени-
ясыны  2018 жылны экинчи  
кварталында борчлу халда 
тохташдырылгъан излемле 
къалай сакъланнганлары-
ны эмда право жаны бла 
къалай хайырланнганла-
рыны  эсеплери сюзюл-
гендиле.  Жыйылыугъа 
Ветеринар эмда  фитоса-
нитар надзорну федерал 
службасыны Ставрополь 
крайда бла Къарачай-Чер-
кес Республикада управ-
лениясыны башчысыны 
къуллугъун толтургъан 
Алийланы Аслан, КъМР-ни 
Эл мюлк министерствосуну 
кенгешчиси Владислав  
Шуганов, КъМР-де Ветери-
нария управленияны тама-
тасы Аслан  Арамисов, Ро-
сприроднадзорну КъМР-де 
Управлениясыны таматасы 
Асанланы Зейтун, толту-
руучу властьны федерал 
эмда регион органларыны, 
Къабарты-Малкъарны про-
куратурасыны, жер-жерли 
самоуправление органла-
рыны, предприятияларыны 

бла учрежденияларыны, 
жамауат организациялары-
ны да келечилери къатыш-
хандыла.

Жыйылыуну Россель-
хознадзорну  Къабар-

ты-Малкъар эмда Шимал 
Осетия-Алания республи-
калада  управлениясы-
ны   башчысы  Рустам 
Абдулхаликов  ачханды 
эм бардыргъанды. Кеси-
ни сёзюнде ол бу ачыкъ 
сюзюуле «Контроль эмда 
надзор ишде реформаны 
юсюнден»  баш магъаналы 
федерал программагъа 
кёре эмда  бузукълукъланы 
ачыкълауда право жорукъ-
ла къалай хайырланнган-
ларын дайым билип турур  
эмда аланы болдурмазгъа 
къыйматлы амалла табар,  
бу ишде ачыкълыкъ болур 
муратда   бардырылгъанын 
эсгертгенди. 

 Андан сора  сёлешген 
Алийланы Аслан а бек ал-
гъа ветеринар эмда фито-
санитар надзорну  магъа-
насы бек уллу болгъанын 
чертгенди. «Кеслерине 
не къадар кёп хайыр тю-
шюрюр ючюн бир-бирле 
къаллай тюрлю продукци-

яны да, не амал да этип, 
сатаргъа кюрешедиле. Ма 
аллайлагъа чыртда онг бер-
мезча кюреширге керекди 
бу ведомство. Алыкъа уа 
аны ишинде кемчиликле 
кёпдюле. Бюгюннгю ачыкъ 
сёлешиуюбюз аладан къу-
тулууну къыйматлы амал-
ларын табаргъа болушур 
деп  ышанама»,-дегенди 
ол. 

Ветеринар надзор не 
ха лда  болгъаныны 

юсюнден а  управления-
ны  бёлюмюню таматасы 
Жаникаланы Суфиян  кёп 
шартла келтирип айтханды.  

«Бёлюмню баш  иши  мал-
ладан  адамлагъа ауруула 
жукъмазына, республика-
ны жеринде хайыуанланы, 
юй къанатлыланы арала-
рында къоркъуулу ауруула 
жайылмазына  контроль 
бардырыуду. Ол къыймат-
лы болур ючюн а,  асламлы 
информация органланы 
эмда Интернетни  болуш-
лукълары бла  ангылатыу 
иш дайым бардырылады»,-
дегенди ол.

Док ла дчы айтханнга 
кёре, бруцеллёз жукъгъан 
малла  республикада ар-
тыкъда кёп тюбейдиле. 

Аны сылтауларындан бири 
- тууарланы республикагъа 
эркинликсиз, тийишли ве-
теринар документлери 
болмай келтириудю. Аны 
себепли ырахын малла-
ны асламысы энчи иеле-
никиледиле. Ала тюз да 
ачыкъланнганлай, бары да 
кетериледиле, орунлары да  
тазаланадыла. 

- Республикада  аллай 
малланы сояргъа энчи жер-
ле болмагъанлары ючюн  
ол жумушну   иелерини 
арбазларында толтурур-
гъа тюшеди.  Ол  а  вете-
ринар-санитар жорукъ-

лагъа уллу бузукълукъду.  
Аны юсюнден КъМР-ни Эл 
мюлк  министерствосуну 
энчи комиссиясына да бил-
дирилгенди, алай  иш же-
ринден тепмейди,-дегенди 
докладчы.

Жаникаланы Суфиян  
башчылыкъ этген бё-

люм  сатыу-алыугъа  каче-
стволары осал болгъан эл 
мюлк товарла тюшмезине 
да кёз-къулакъ болады. 
«Продукциялары ветери-
нар-санитар  сурамлагъа 
келишмеген  предприятия-
лада тынгылы лаборатория 
тинтиуле бардырыладыла.  
Алай бла жылны башындан 
бери  15 объектге ишни 
тохтатыргъа тюшгенди»,-
дегенди  бёлюмню тама-
тасы.

Ол дагъыда КъМР-де 
МВД-ны келечилери  бла 
бирге рейдле бардырыл-
гъанларын  билдиргенди 
эмда быллай шартла кел-
тиргенди: базарланы, ба-
заланы, супермаркетлени 
эмда тюкенлени халлары-
на къаралгъанды. Экинчи 
кварталда КъМР-ни чегин-
де 86 автотранспорт  бла 
келтирилген жюкле тин-

тилгендиле. Аш-азыкъны 
ташыу  жорукълагъа бу-
зукълукъ этгенлери ючюн 
сегиз адамгъа протокол-
ла жарашдырылгъандыла 
эмда ала административ 
жууапха тартылгъандыла. 

Докладчы   биология 
къалгъан-къулгъан-

ланы жерге асыраргъа 
чыртда жарамагъанын да 
эсгертгенди. Уучу мюлклеге  
жаныуарлагъа аш ветери-
нар-санитар документлери 
болмай келтирилгенлерин  
да терслегенди. РФ-ни Эл 
мюлк министерствосуну 
оноууна тийишлиликде ве-
домствода  документле 
электрон амал бла жараш-
дырылып берилгенлерин 
белгилеп, бу амал  кёп 
законсуз ишге тыйгъыч 
салгъанын, контрафакт 
продуктланы азайтыргъа 
болушханын эсгертгенди.

Андан сора жерге надзор 
этиуню къырал  бёлюмюню 
таматасыны къуллугъун 
толтургъан Борис Балка-
ров, битимлеге карантин 
салыу, урлукъчулукъ эмда 
тирликни качествосуна 
надзор этиу жаны бла бё-
люмню таматасы Анзор 

Эсепле чыгъарыу               Жараусуз продукцияны 
сатаргъа кюрешгенлени таукел тохтатыргъа

Сафарби Инжижоков Цаколаны Муссаны алгъышлайды.

деп айтылады. XIX ёмюрню 
аллында Огъары Малкъар-
да Кюнлюмде жашагъан Те-
миркъанланы бир къаууму  
Дюгерде Дигора тийресине 
кёчюп кетип, дагъыда къай-
тып, былайлада тохтагъ-
ан эдиле. Айдаболладан, 
Жанхотладан, Абайладан, 
Боташладан, Мысакаладан, 
Гюзюладан, Занибекладан, 

Таппасханладан, башха 
малкъар тукъумладан  да 
болгъандыла бери кёчгенле. 

Алгъа Темиркъанланы эл 
Огъары Малкъарны къара-
уунда болгъанды. Алай аны 
узакълыгъын эсге алып, 
округну администрация-
сы  аны оноуун Азнорланы 
Къайсынны элине (Эски 
Лескен) бергендиле. Алай ол 
келишимни тау бийле уна-
магъандыла. Оноу  амалтын  
эл тюп болду дегенлей,  
журт чачылып, ким Мал-
къаргъа, ким Дюгерге, ким 
Къабартыгъа кетгендиле. 

Октябрь революциядан 
сора анда жаланда тёрт 
юйюр бар эди. 1928 жылда 
кёчгенле аланы юслери-
не келип орналгъандыла,  
Ностуланы Юсюпню аты 
бла колхоз къурагъандыла. 
Уллу Ата журт урушха ташлы 

талачыладан тёрт жыйырма 
бла алты адам кетгендиле. 
Ызы бла малкъар халкъ-
ны кёчюргендиле. Иесиз 
къалгъан элде фанер завод 
къурап, анда Лескенден бир 
къауум юйюр жашагъанды. 
Сюргюнден къайтып келген 
таулула жангыдан «Победа» 
атлы колхоз къурагъандыла. 
Эл бир Лескен, бир Урван 
районнга кёче тургъанды. 
Къырал идеология тюр-
леннгинчи, Союз чачыл-
гъынчы, мында иш къызыу 
баргъанды, эл мюлк терк 
айныгъанды. 

Жигерле,  
фахмулула

Ташла-Тала уллу эл бол-
маса да, мындан чыкъгъан 
аламат адамланы тизмеси 
узунду. Аланы санында ре-
спубликада, андан тышында 
да атлары иги бла айтыл-
гъанла кёпдюле. Сёз ючюн, 
Совет Союзну Жигитине 
кёргюзтюлген тасхачы Ца-
коланы Мустафа, Ленинни 
орденине тийишли болгъан-
ла – колхозну председатели 
Таукенланы Ахмат, ком-
байнчы  Токуланы Осман, 
колхозгъа таматалыкъ этип 
тургъанла Ностуланы Дал-
хат бла Керим, Занибекланы 

Туугъан элим, топурагъынгда кёмюлген, 
Жерде жюрюген къурт-къумурсханг болайым.
Ажашхан къуш ёз уясын тапханча,
Учуп келип ташларынга къонайым.

Киндик кесип, киндик къаным тамгъан жер,
Анам манга эмчек сютюн салгъан жер.
Мен туугъанда, къанатларын кенг жайып, 
Эркелетип, къучагъына алгъан жер.

Къайдадыла, сабийлигим, жашлыгъым? –
Туугъан элим, мен дау эте сорайым.
Анам сенде аякъ ызла къойгъан жер,
Ол ызлагъа къор-садагъа болайым.

Къор болайым топурагъынга, ташынга.
Кёк кырдыгынг – жашил жаулукъ башыма.
Сенден ургъан ана сютню ийиси,
Жилямукъ болуп, къуюлады ашыма.

Насып болсун аталаны жерине,
Кёп зат келед санга айтыргъа кёлюме.
Не этейим, къажау туруп къадаргъа,
Эркеленип ёталмадым тёрюнге.

Туугъан элим, мен дау эте сорайым, 
Къайдадыла тауларынгы бузлары?
Анам сенде бешигими тебиретген,
Къайдадыла ол бешикни ызлары?

Токумаланы Раиса

Харун, Уазикланы Шамил 
бла Ибрагим, Алтууланы 
Къазий, Сараккуланы На-
жмудин, Таукенланы Билял. 
«Урунуу жигерлиги ючюн» 
орденнге тийишли болгъан  
Эристауланы Алий, «Сый-
лылыкъны Белгиси» ор-
денли Занибекланы Харун, 
Гайыланы Тахир, Цаколаны 
Хусейин эм башхала. 

Юлгюге жаланда Току-
маланы Зубейирни юйю-
рюн алсакъ да боллукъду: 
жашы  Жагъафар  – КъМР-
ни халкъ жазыучусу, къызы 
Раиса – КъМР-ни сыйлы 
артисткасы, къызы Лейля – 
КъМР-ни культурасыны сый-
лы къуллукъчусу, телеви-
денияны редактору, жашы 
Хусейн – КъМР-ни сыйлы 
журналисти.  КъМР-ни сау-
лукъ сакълауда сыйлы къул-
лукъчусу Цаколаны Тахир, 
амбулаторияны таматасы, 
элни огъурлу адамларын-
дан бириди. Ма аллай жи-
гит, жигер, фахмулу адамла 
чыгъадыла мындан.

Элде КъМР-ни Культура-
сыны сыйлы къуллукъчусу 
Гюзюланы Тахирни башлам-
чылыгъы бла «Ийнар» жыр,  
Байсыланы Элияс юйретип, 
«Ас-Салам» тепсеу къауум-

ла къуралгъандыла. Бюгюн 
хар юйде суу, ток, газ да 
барды.

Зауукълукъну 
бирге сынай

…Къууанч автопробег бла 
башланнганды. Ол Бабу-
гентни, Къашхатауну юсю 
бла баргъанды.  Ызларына  
къайтып келгенде уа, коман-
даны таматасы Гумаланы 
Илияс жолоучулукълары-
ны юсюнден къысха хапар 
айтханды. «Къайсы элни 
юсю бла ётген эсек да, 
алайда бизге алгъыш бла 
тюбегендиле, алгъыш бла 
ашыргъандыла. Огъары 
Малкъарда уа – ата-баба-

ларыбызны журтларында 
– Совет Союзну Жигити 
Уммайланы Мухажирни эс-
гертмесини аллында бизни  
элни ветеран советини та-
матасы Къазакъланы Бо-
рис, администрациясыны 
председатели Табакъсой-
ланы Кемал, Черек районну 
Ишлери эм къураучулукъ 
жаны бла управлениясы-
ны начальниги Байсыланы 
Харун эм башхала сакълап 
тура эдиле…» – дегенди ол.

Къууанчны 
кёбейтген 
къонакъла 

Байрамгъа жарыкълыкъ 
къоша, КъМР-ни Парла-
ментини, Жамауат пала-
тасыны, Черек, Элбрус, 
Лескен районланы, Север 
Осетия-Аланияны, Къа-

рачай-Черкес, Чечен ре-
спубликаланы эм башха 
жерлени да келечилери 
келгендиле. Къууанчны  
Маданият юйню директору 
Гюзюланы Тахир ачханды. 
Биринчи сёзню, тёреде 
болуучусуча, элни адми-
нистрациясыны таматасы 
Токуланы Борисге берген-
ди. Ол элни тарыхындан, 
эсли адамларыны юсле-
ринден уллу ёхтемлик бла 
айтханды. Ызы бла сёзню 
КъМР-ни Парламентини ке-
лечиси Арсен Маремуковха 
ётдюргенди. Ол депутат 
корпусну, аны спикери Та-
тьяна Егорованы атындан 

жамауатны байрам бла 
алгъышлагъанды. 

Лескен районну адми-
нистрациясыны таматасы 
Сафарби Инжижоков  да 
элчилени юсюнден кёп 
жылы сёзле айтханды. 
Ызы бла  Къазийланы 
Махмутха, Уазикланы Га-
линагъа бла Ибрагим-
ге, Тетууланы Зухурагъа 
сыйлы грамотала, Ма-
майланы Омаргъа, Са-
раккуланы Нажмудиннге, 
Байсыланы Альбертге 
ыразылыкъ къагъытла 
бергенди. 

КъМР-ни Жамауат па-
латасыны келечиси Доти 
Бажев алгъыш сёзюнде 
бу къууанч ветеранланы 
къыйын салып, былайда 
эл къурагъанланы, аны 
айнытханланы байрамы 
болгъанын белгилегенди 
эм «Ийнар» жыр къау-
умну Сыйлы грамота бла 
саугъалагъанды. Шимал 
Осетия-Аланиядан келген 
делегацияны санында 
Ирон районну таматасыны 
орунбасары, Ветеранланы 
советини председатели, 
эл администрацияланы 
таматалары, маданият 
келечилери бар эдиле. 
Ала юч гыржын – мамыр-
лыкъны, монглукъну эм 
насыпны шарты, юч сурат 
келтиргендиле эм кеси 
тиллеринде, орусча да 
бир ненча жыр жырлагъ-
андыла. «Возьми меня в 
Балкарию» деген жырны 
уа жамауат бла бирге 
айтхандыла.

«Къайсыннга жюз ат-
лам» фондну председа-
тели Тетууланы Хадис, 
жамауатны алгъышлап,  
Алтууланы Халиматха, Уа-
зикланы Мухтаргъа, Цако-
ланы Жамилягъа, Сарак-
куланы Мухтаргъа, «Ий-
нар» ансамбльге фондну 
атындан сыйлы грамотала 
бергенди. Фондну  ишине 
тири къатышхан Сергей 
Еремеев а алгъыш сёзю-
не таулулагъа аталгъан 
назмуларын къошханды. 

Чеченли шуёхлары таш-
лы талачылагъа Ахмат Ка-
дыровну юсюнден аламат 
китап келтиргендиле эм 
кеси тиллеринде жыр-

лагъандыла. Жыр алгъыш-
ларын дагъыда Кёнделен-
ни «Таулан» жыр къаууму 
(КъМР-ни культурасыны 
сыйлы къуллукъчусу Жашу-
уланы Башир, элни Культура 

юйюню директору Батыр-
бийланы Махти, ансамбль-
ни таматасы Тебердиланы 
Мухадин) этгендиле.  Къа-
рачайдан келген делегаци-
ядан алгъыш сёзню жырчы 
Жуккаланы Бийберт бла 
жамауат уллу намыс этген 
назмучу, жырчы, компози-
тор Кечерукъланы Байдымат 
айтхандыла. 

Минги таугъа чыгъып, анда 
къобуз согъуп, атасы Смай-
ылны къарачай-малкъар 
халкъны белгиси болгъан 
жырын айтхан Семенланы 
Арафат (Алла), Аджиланы 
Борис, Байрымукъланы Ас-
ланбек, Биджиланы Жамал, 
журналист Салпагъарланы 
Мариям, башхала да ариу 

сёзлери, алгъышлары, иги 
къууум этгенлери, жырла-
ры бла къууандыргъанды-
ла малкъарлыланы.

Санау а 
шартлагъа 

келишемиди?
90 жыл – ол бек азды  

тергегенде. Санау алай этил-
гени уа сейирди. Алда ай-
тылгъаныча, муслийман дин 
жайылгъынчы былайлада 
Абайлары кешене салгъан-
дыла, ХIХ ёмюрде да мал-
къарлыла эл болуп жашагъ-
андыла. Архив къагъытла, ол 
заманлада бардырылгъан 
перепись шагъатлыкъ эте 
тургъанлай, биз  элибизни 
жыл санын нек азайтханы-
бызны ангылагъан къый-
ынды. Баям, бу жангылыч 
тюзетилир кереклиди.

МУСУКАЛАНЫ Сакинат.

Лескен районну профсоюзуну таматасы  Хасета Маламусов 
алгъыш сёзюн айтады.

Тарчоков  да сёлешип, 
аланы ведомстволарында 
этилген ишлени юслерин-
ден билдиргендиле. 

Ахырында къырал кон-
троль органланы келе-

чилери, предприниматель-
ле да докладланы сюзюуге 
тири къатышхандыла. Ала 
ветеринар сертификаци-
яланы электрон амал бла 
бериуге, контрольда бол-
гъан товарланы экспортха 
жибериуню жорукълары-
на, жер бла байламлы за-
конодательствогъа этилген 
бузукълукъла ючюн къал-
лай жууапха тартылыргъа 
боллугъуна артыкъда уллу 
эс бургъандыла. Ол эмда 
башха  соруулагъа  тын-
гылы  жууапла да алгъан-
дыла. 

Битеу айтылгъан затла-
дан хайсап этип, Управ-
ленияны башчысы  Ру-
стам Абдулхаликов надзор 
ведомствону бла бизнес 
бла кюрешгенлени арала-
рында байламлыкъланы, 
тюбешиулени  хайырла-
ры не жаны бла да уллу  
болгъанларын чертгенди. 
Контроль эм надзор ишде 
реформа – жамауатха 
кибик, предприниматель-
леге да бирча тап келирге 
керекди, дегенди.

ХОЛАЛАНЫ Марзият.
Суратны автор 

алгъанды.

АТТАЛАНЫ Жамал

УСТАЛЫКЪЛАРЫН КЁТЮРЮУ 

Кертиге ушамагъан хапарла

Ол орамда ёсгенди, ётмекге 
къоншуладан тилерге тюшгенди. 
Энди эртте да пенсиягъа чыкъ-
гъан Елена Ерхова Красноярскдан 
Инстаграмны бла телевиденияны 
жулдузу болгъанды.

- Мен Оренбург областьда, элде 
туугъанма. Юч жылымда ёксюз-
лей къалгъанма, - деп хапарлай-
ды ынна. – Узакъ жууукъларым 
садакъа жыяргъа къысхандыла. 
Урушдан сора эрге чыкъгъанма, 

алай тап тюшмеди: эркегырыу 
ичгичи эди. Онбеш жыл къый-
налгъандан сора андан Сибирьге 
къачханма. 

Кимни эсинде бар эди, пенсияда 
анга аллай насып келлигин? Ман-
га 84 жыл толгъан эди, бауурум 
ауругъанды. Танышым Карловы 
Варыге бар деп акъыл юйретгенди. 
Ахча жыйып тебирегенме. Чындай-
чыкъла эшгенме, гюлле ёсдюрген-
ме, базарда сатыу-алыу этгенме. 
Аны бла кечиннгенме, пенсиямы уа 
жыйып тургъанма. Тылны ишчиси, 
урунууну ветераны, сакъат болгъа-
ным ючюн, андан сора да, 80 жыл 

КъМР-ни Саулукъ сакъ-
лау министерствосу, Мо-
сквада Евдокимов атлы 
стоматология универси-
тет эмда Терк болушлукъ 
берген Склифосовский 
атлы илму-тинтиу инсти-
тут къурап, алгъаракъ-
да На льчикде Шима л-
Кавказ  федерал округну 
нейрохирургларыны ил-
му-практика конферен-
циялары болгъанды, деп 
билдиредиле ведомство-
ну пресс-службасындан.  
Къонакъланы санында 

Санкт-Петербургдан, Став-
ропольдан, Къарачай-Чер-
кесден, Дагъыстандан, 
Чеченден,  Инг ушетия-
дан, Шимал Осетиядан эм 
башха жерледен келгенле 
да бар эдиле.

Конференцияны РАН-

ны академиги, Россейни 
Саулукъ сакълау мини-
стерствосуну баш нейрохи-
рургу Владимир Крылов 
бардыргъанды.  Ол,  ахшы 
къонакъбайлыкъ этгенле-
ри ючюн коллегаларына 
ыразылыгъын билдире, 
республикада медицина 
бёлюмде жангы амалланы 
хайырланыргъа эм специ-
алистлени  билимлерин 
да ёсдюрюрге итиниулюк 
болгъанын белгилеген-
ди. Жыйылыуда Жюрек-
ге бла къан тамырлагъа 

бакъгъан арада бийик 
технологиялы операцияла 
жетишимли бардырыл-
гъанларыны, бюгюнлюк-
де бу учреждение саулай 
СКФО-да окъуна эм игиле-
ден бирине саналгъаныны 
юсюнден да айтылгъанды.  

Белгили нейрохирургла 
бла нейрореаниматологла 
лекцияла окъугъандыла. 
Къыйын операцияланы 
жангы амаллагъа кёре этер-
ге юйретген мастер-классла 
да ётдюргендиле.  

Бизни республикадан бир 
жаш нейрохирургну бла  
медсестраны сынамларын 
ёсдюрюрге Терк болушлукъ 
берген институтха хакъсыз  
жиберирге, ызы бла алагъа 
республиканы клиника 
больницасында операцияла 
бардырыргъа онг берирге 
келишим этилгенди. Андан 
сора да, компанияладан 
бири нейрохирургия опера-

циялада хайырланылгъан 
жангы микроскоп бла жал-
чытыргъа да айтханды. 

КъМР-ни саулукъ сакъ-
лау министри Марат Хуби-
ев республиканы  саулукъ 
сакълау бёлюмюне уллу 
эс бургъанлай тургъаны 
ючюн Владимир Крыловха 
ыразылыгъын билдирген-
ди. Конференция врачла-
ны билимлерин, сынам-
ларын да ёсдюрюрге, аны 
бла бирге уа нейрохирур-
гия службаны айныууна да 
ахшы себеплик этгенин да 
чертгенди ол.  

МАГОМЕТЛАНЫ 
Сулейман. 

КъМР-ни прокуроруну орунба-
сары Юрий Лаврешин предпри-
ятияладан бирини бухгалтерине 
ачылгъан уголовный ишни къабыл 
кёргенди. Ол РФ-ни Уголовный 
кодексини 199-чу статьясыны 2-чи 
кесегини «а» эм «б» пунктларына 
бузукълукъ этгени ючюн терсле-
неди, башхача айтханда, къауум 
адам, алгъадан келишип,   налог-
дан албугъартхарнлары ючюн.

Следствие ачыкълагъаныча, 
чекленнген жууаплылыгъы бол-
гъан обществону бухгалтери, аны 
генеральный директору бла бир 
тилли болуп, налог деклараци-
ягъа жалгъан шартла кийиргенди. 
Алай бла 2014 жылда мартдан 2016 
жылда октябрьге дери кезиуде РФ-
ни бюджетине акциз товарлагъа 
салыннган налогну, НДС-ни эмда 
предприятияны файдаларындан 
бла ырысхысындан жасакъ тёле-
мей къойгъандыла. Ала къыралгъа 
этген заран 1,3 миллиард сомгъа 
жетгенди.

Бухгалтер аллай аманлыкълары 
ючюн Нальчикни шахар сюдюню 
оноуу бла  жууапха тартылгъанды. 
Аны эркинлиги эки жылгъа сыйы-
рылгъанды,  ол битеулю низамлы 
колонияда турлукъду. Предприяти-
яны директору уа халкъла аралы 
излеудеди.  

Зольск районну прокуратурасы 
РФ-ни МВД-сыны районда бёлю-
мюню алгъыннгы къуллукъчулары-

на ачылгъан терслеу материалланы 
къабыл кёргенди. Тёрт полициячы 
РФ-ни Уголовный кодексини 285-
чи статьясыны 1-чи кесегине кёре 
аманлыкъ этгенлерине ишеклик 
барды (къуллукъларын артыгъы 
бла хайырланнганлары ючюн). 
Дагъыда аладан экиси законсуз 
сауутланы эм окъланы сатып ал-
гъанлары, аланы асырагъанлары 
эм жюрютгенлери ючюн терсле-
недиле (УК-ны 222-чи статьясыны 
2-чи кесеги).

Сюд тохташдыргъаныча, районда 
жашагъан биреулен полициячы-
лагъа бахчасында сауутла эм окъла 
тапханын билдиргенди. Алай право 
низамны сакълаучула бу шартланы 
таматаларындан жашыргъандыла, 
сауутланы бла окъланы кеслерине 
алгъандыла.  

Сюдню кезиуюнде терсленнгенле 
аманлыкъларына женгдиргендиле. 
Битеу шартланы жыйышдырып, 
сюд аланы эркинликлерин  бир 
жылдан юч жылгъа дери сыйы-
рыргъа оноу чыгъаргъанды. Ол 
условный халда толтуруллукъду. 

Прохладна районну прокуратура-
сы мурдаргъа ачылгъан уголовный 
ишни сюдню къараууна бергенди. 
Ол РФ-ни Уголовный кодексини 
105-чи статьясыны 1-чи кесегине 
(мурдарлыкъ) эмда 222-чи статья-
сыны 1-чи кесегине (сауутну закон-
суз сатып алгъаны, асырагъаны эм 
жюрютгени ючюн) кёре терсленеди. 

Право низамны сакълаучу ор-
ганла тохташдыргъанларыча, эр 
кишиле жерни чеклери ючюн тюй-
юшгендиле. Ала ким тюз, ким терс 
болгъанын тохташдырыр мурат бла 

Благовещенка элни къыйырында 
тюбеширге келишгендиле. Аладан 
бирлери биргесине жюрютген са-
уут бла келгенди (аны ол алгъын 
законлагъа бузукълукъла этип 
сатып алгъаны тохташдырылгъан-
ды). Алайда эр киши нёгерлери 
бла сакълап болгъанды. Тюйюш 
ачылгъанда ол башхасын сауутдан 
бир ненча кере атдырып,  алайдан 
къутулуп кетгенди. Жарала алгъан 
прохладначыны саулукъ сакълау 
учреждениягъа жетдиргендиле, 
алай ол анда ёлгенди. 

Материалла районну сюдюне 
берилгендиле. Быллай аманлыкъ 
этгенни эркинлиги 6 жылдан 15 
жылгъа дери сыйырылыргъа бол-
лукъду. 

Республиканы прокуроруну орун-
басары Юрий Лаврешин  респу-
бликаны эки инсанына ачылгъан 
уголовный ишни къабыл кёргенди. 
Къауум адам, алгъадан да кели-
шип, законлагъа бузукълукъла 
этип, адамны башы хайран этген 
дарманланы сатып алгъанлары, 
асырагъанлары, жойгъанлары 
ючюн терсленедиле (РФ-ни УК-
сыны 234-чю статьясыны 3-чю 
кесеги).  

Следствие ачыкълагъаныча, 
былтыр 10 ноябрьден быйыл 27 
январьгъа дери кезиуде терсленн-
генле Дондагъы Ростов шахарда 
трамадол дарманны сатып ал-
гъандыла (ауурлугъу 10,95 грамм), 
андан 8,5 граммын ала Нальчикде 
сатхандыла. Материалла сюдге 
берилгендиле.

Басмагъа ТИКАЛАНЫ
Фатима хазырлагъанды.    

Адам эм закон

БЕЛГИЛИ НЕЙРОХИРУРГНУ ХАЙЫРЛЫ ДЕРСЛЕРИ
15 июльда Къабарты-

Малкъарны жамауаты, 
сурат а лдырыучуланы 
чыгъармачылыкъ бириги-
улери, КъМР-ни «Деловая 
Россия» регион бёлюмю-
ню председателини орун-
басары Гузеланы Индира-
ны, «Россейде предпри-
ниматель тиширыуланы 
ассоциацияларыны пред-
седатели Эфендиланы 
Ританы, Жаш адамланы 
кёп функциялы арала-
рыны, «Таза жюрекле» 
фондну, Нальчикни ша-
хар администрациясы-
ны къошумчулукълары 
бла Атажукин атлы со-
луу паркда лимфограну-
лематоз 4-чю стадияда 
деген къыйын диагноз 
салыннган Мадина Кар-
дановагъа болушлукъгъа 
деп, жандауурлукъ акция 

баргъанды.
Мадина тележурналист-

ди.  Алгъада «Россей-
ни ауазы» деген радио-
станцияда ишлегенди, 
«Нальчик. Бюгюн» атлы 
интернет проектни бар-
дыргъанды. Бусагъатла-
да Къабарты-Малкъар 
радиода автор, бериулени 
бардыргъан, звукорежис-
сёр болуп урунады. 

Нальчикде Радиону фе-
дерал школун къурап, 
анда кюрешеди. Аны хай-
ырындан биз Россейде 
аллай мектепле болгъан 
отуз шахарны тизмесине 
киргенбиз. Ол анда тюр-
лю-тюрлю проектледе 
сёлешиуню техникасын-
дан дерсле береди. Анда 
окъугъанла сюйген устаз-
ларына аны бу къыйын 
заманында билеклик эте-

диле, Мадинагъа керекли 
дарманланы сатып алыр 
ючюн, къолларындан кел-
генни аямайдыла.

Эки миллион ахча жый-
ылгъанды, алай быллай 
чакъда ауругъанны аягъы 
юсюне салыр ючюн бек 
багъа дарманла излене-
диле. Къыз сегиз айны 
ичинде къызыл химия 
терапияны ётерге керек-
ди, ол сегиз процедура 
болады. 

А к ц и я  э рт те н л и к д е 
сагъат тогъуздан ингирде 
тогъузгъа дери баргъан-
ды. Ол кезиуню ичинде 
аны жууукълары, бирге-
сине ишлегенле, башха 
жандауурлукълары бол-
гъан адамла Карданова-
ны къыйын болумуна эс 
бурдуруругъа кюрешген-
диле.

Анга аталгъан концерт-
де республикада теат-
рланы артистлери, жыр, 
тепсеу къауумла, назму 
окъугъанла да чыкъгъан-
дыла сахнагъа. Спортчу-
ла жарау этдиргендиле, 
жыгъышхандыла, арм-
р е с тл и н гд е н  м а с те р -
класс кёргюзтгендиле. 
Проектни чегинде «Ум-
ники и умницы» деген 
оюн да баргъанды, ло-
тереяла ойнагъандыла, 
стилистле, дизайнерле 
къол усталыкъларын кёр-
гюзтгендиле.

Бу акцияны болушлугъу 
бла ол кюн 116 минг сом 
жыйылгъанды, дагъыда 
Мадинаны энчи счётуна 
ахча ётдюргенле да бол-
гъандыла. Ол счёт Интер-
нетде барды.

ХУРМЕТЛЕУ

Артистле, спортчула да тири къошулгъандыла

Эки кюнню ичинде Тыр-
ныауузну «Тотур» стадио-
нунда  шахарны команда-
сыны санында республи-
каны чемпионатларына 
кёп жылланы къатышып 
т ургъан  Толгъурланы 
Аликни бла Муса Молов-
ну хурметлерине ветеран 
командаланы футболдан 
эришиулери  бардырыл-
гъандыла. 

Турнирге «Ангушт» (На-
зрань), «Моздок» (Моз-
док), «Ника» (Георгиевск), 
«Нарткала» (Нарткъала), 
«Эльбрус» (Тырныаууз) 
командала къатышханды-
ла. Футболчуланы Элбрус 
районну администрация-
сыны башчысыны орун-
басары Атаккуланы Рус-
лан бла Физкультура эм 
спорт комитетини башчы-

сы Жаппуланы Магомет 
алгъышлагъандыла.

Командала барысы да 
бир бирлери бла ойнагъ-
андыла. Эсеплеге кёре, 
эм кёп очко «Ангушт» 

жыйгъанды-10. Алай бла 
кубок анга жетгенди. 

Экинчи жерге 7 очко 
бла нарткъалачыла чыкъ-
гъандыла, дюгерлиле уа 
ючюнчюле болгъанды-

ла. Аланы  барысына да 
майдалла бла саугъала 
берилгендиле.

Анатолий ТЕМИРОВ.
СУРАТДА: командала 

саугъалаудан сора. 

«АНГУШТ» КОМАНДА КИШИГЕ АЛ БЕРМЕГЕНДИ

Жандауурлукъ

Къулийланы Къайсын атлы 
Малкъар къырал драма театр 
сахна искусствону сюйгенлени 
Б. Нушични  пьесасына кёре 
«Философияны доктору» 
деген спектакльге чакъырады. 

Оюн  2018 жылны 25 ию-
люнда  Къырал концерт зал-
да (Шогенцуков атлы орам, 
28) кёргюзтюлюнюрюкдю.

  19.00 сагъатда башланы-
рыкъды. 

Соруулары болгъанла бу теле-
фон номерлеге сёлешсинле: 
8(8662) 95-85-50; 8-938-
691-25-39; 8-909-490-12-11.

Къыйматлы затланы юсюнден масхара халда
Сахна

Владимир Крылов бла Марат Хубиев.

толгъаны себепли мен 24 минг сом 
алгъанма.

Тыш къыралгъа тюшгенде, Лена 
ынна абызырап къалгъанды. Андан 
бери ауругъанды жолоучулукъла 
бла. Ары-бери учуп башлагъанды 
– тийишдирип тургъан пенсиясына.

Вьетнамда бир москвачы къыз 
бла танышханды. Ол Интернетге бу 
тынгысыз ыннаны юсюнден хапар 
салгъанды эмда Инстаграмда бет-
чик къурагъанды. Социал сетьле 
атылгъандыла. Алай бла тиширыуну 
аты белгили болгъанды.

Эфирде Николай Басков бла 
тепсегенди. Максим Галкин анга 
Италиягъа путёвканы къолуна тут-
дургъанды.

Ыннаны юсюнден билип, адамла 
анга путёвкала саугъалап башлагъ-
андыла. Жаланда былтыр тиширы-
угъа алты жолоучулукъ тюшгенди. 

- Эки кере Тайландха. Домини-
кана, Испания, Израиль, Италия… 
Тынч тергеулеге кёре окъуна – жа-
рым миллион сом. Телевиденияда 
эфирлеге тёленнгенни санамай. 
Битеу жашауумда ишлеп алгъандан 
эсе аслам, - дейди Лена. – Быйыл 
Тюркге, Ессентукга эмда энтта Тай-
ландха учханма.

- Айтыргъа, тыш къыралда чырт-
да аурумайма, - деп ийнандырады 
Елена Михайловна. – Таблеткала 
ичмейме. Врачла къанны басымы 
120 бла 90 дейдиле. Аламгъа окъуна 
жарарыкъма!

Ася ЖУКОВА.

Тёрт аякълы къутхарыучу Интер-
нетни жулдузу болгъанды – юйрениу 
жараулада биринчи болушлукъ эт-
генди. Бу кёргюзтюу Мадридни по-
лициясыны Твиттерини аккаунтунда 

басмаланнганды. Ол такъыйкъадан 
бери роликге юч миллион адам къа-
рагъанды.

Видеозаписьде испан полиция-
ны ишчиси жерге жыгъылгъанды 
эмда эсин ташлагъанча этгенди. Ит 
арсарсыз полициячыны «жашауун 
къутхарыргъа» атылгъанды. Чам 
аты Пончо болгъан кючюк жюрекге 
энчи массаж этип тебирегенди, ал 

аякълары бла кёкюрегине секире. 
Андан сора да, гитче къутултуучу 
агентни солууу келгенин билир ючюн 
сагъайып тынгылагъанды. Право 
сакълаучу органны къуллукъчусу, 
аякъларына сюелгинчи, бу затланы 
тохтамай бардырып тургъанды.

Биз видеону МЧС-ни кинологла-
рына кёргюзтгенбиз. Ала испанлы 
полициячыларыны хунерликлерине 
сейирсиннгендиле, алай бу затла 
ариу аттракционду дегендиле. Бу 
амал бла адамны сау этерге амал 
жокъду. Андан тышында да, къы-
мылдатып солутуу керекди.

Болсада итге уллу багъа бичгенди-
ле. Бу юй жаныууар кесини халисине 
кёре аламат къутхарыучуду. Ол не 
къыйын болумда да ачыгъан адам-
ны табып, анга болушлукъ келтире 
биледи. Аны себепли Россейде да 
къуллукъда аслам жигит итле тура-
дыла – МЧС-де, аскерде, полицияда.

Александра БУРОВА.
«Комсомольская правда» газет.


